
Drög að umsögn um frumvarp til laga um breytingu á raforkulögum, nr. 65/2003,
með síðari breytingum.

Landsnet hf. hefur yfirfarið frumvarp til raforkulaga, 129. mál, neyðarsamstarf og fjárhæð 
eftirlitsgjalds og óskar fyrirtækið að koma eftirfarandi athugasemdum á framfæri:

1.-4. gr er varða samræmda neyðarstjórn
Landsnet hefur haft forgöngu um að koma á neyðarsamstarfi raforkukerfisins og fagnar 
fyrirtækið því að þetta sé tekið inn í raforkulög, enda er hér um að ræða breytingu sem 
styrkja mun raforkuiðnaðinn til að takast á við meiri háttar vá með samhæfingu aðgerða.

Engin athugasemd er gerð við þá liði er lúta að samræmdri neyðarstjórn

1 gr. Liður b.

Á sínum tíma var ákveðið að neðri mörk stórnotenda sem gætu tengst flutningskerfinu væru 
14 MW/lOOGWh. Sú tillaga sem nú liggur fyrir gerir ráð fyrir að þessi mörk verði lækkuð í 8 
MW til að auðvelda nýrri tegund stórnotenda að tengjast flutningskerfinu. Þeir stórnotendur 
sem eru tengdir við flutningskerfi Landsnets í dag eru aðilar sem nota mikla orku og gera 
Landsneti mögulegt að hanna flutningskerfið á mjög hagkvæman hátt til að koma raforku til 
þeirra. Þeir nýju stórnotendur sem hafa verið í umræðunni undanfarið nota mun minni orku 
en þeir stórnotendur sem fyrir eru, og því er Ijóst að þeir munu eflaust í mjög takmörkuðum 
mæli geta staðið undir byggingu nýrra flutningsvirkja. Þetta þýðir því að staðsetning nýrra 
stórnotenda mun ráðast af þeim stöðum í flutningskerfi Landsnets þar sem viðunandi 
flutningsgeta er fyrir hendi. Þar sem kostnaður við tengingu nýrra viðskiptavina vex verulega 
með hærri afhendingaspennu er líklegt að einungis sé raunhæft að tengja slíka viðskipatvini 
á afhendingarstöðum þar sem rekstrarspenna er 66kV eða 132 kV og áreiðanleiki 
afhendingarstaðarins er hár. Tenging slíkra notenda á 220 kV myndi hafa í för með sér mjög 
háan tengikostnað sem óvíst er að nýir viðskiptavinir Landsnets séu reiðubúnir að greiða. Að 
mati Landsnets er æskilegt að í reglugerðum sé nánar kveðið á um þá staði og skilmála sem 
henta fyrir minni stórnotendur.

12. gr Smávirkjanir

Þann 1. október sl. voru gerðar breytingar á gjaldskrá Landsnets þannig að gjöld vegna afls 
og orku í innmötun voru færð yfir á úttekt. Við þessa breytingu verður tilfærsla á tekjum til 
Landsnets frá þeim dreifiveitum sem nú hafa tekjur af innmötun smávirkjana inn á 
dreifikerfi sem byggðar voru á gjaldskrá Landsnets.

Til að jafna þennan mun er þörf á að breyta skiptingu hlutfalls útmötunargjalds vegna 
smávirkjana í 12. gr. raforkulaga. Fulltrúar Landsnets, dreifiveitna og Orkustofnunar hafa 
sett fram tillögur um ný viðmið til að leiðrétta hlut dreifiveitna vegna þeirra tekna sem þær 
ella verða af. Þessar tillögur fela í sér að tölulið 2. og 3. í 5. málsgr. 12. gr. III. kafla
raforkulaga verði hlutfallinu 75% breytt í 60% og 1-3,1 MW verði 1,42-3,1 MW. Þ.e. að
hlutur í Landsnets í ávinningi dreifiveitna af lægra úttektargjaldi vegna smávirkjanna verði 
að hámarki 60% í stað 75% áður og byrji fyrst að telja frá virkjunum að stærð 1,42 MW en
ekki 1 MW. Breytt myndi málsgreinin verða svohljóðandi:

12. gr. 5. mgr Tekjumörk og gjaldskrá.

D[Sama gjaldskrá skal vera fyrir innmötun virkjana á flutningskerfið. Þar sem virkjanir 
tengjast flutningskerfinu um dreifiveitu skal innmötunargjaldið renna til dreifiveitunnar. 
Greiða skal úttektargjald vegna framleiðslu slíkrar virkjunar til fiutningsfyrirtækisins sem hér 
segir:

1. Vegna þeirrar orku sem framleidd er í  virkjun sem er undir 1,42 
MW skal ekki greiða úttektargjald til flutningsfyrirtækisins.

2. Vegna orku sem framleidd er í  virkjunum á stærðarbilinu 1,42-3,1 MW skal ekki greiða 
úttektargjald við neðri stærðarmörkin en síðan skal gjaldið fara hlutfallslega hækkandi þar til 
það nemur 60% fulls úttektargjalds við efri mörkin.

3. Vegna orku frá virkjun sem er 3,1-7 MW skal greiða 60% fulls úttektargjalds.]1 ]

Hér með er þess óskað að ofangreindar lagabreytingar verði teknar til afgreiðslu Alþingis 
samhliða breytingum á raforkulögum. Lögð er áhersla á að tillaga þessi komi til meðferðar 
ella verði dreifiveitur af tekjum vegna smávirkjana.

Að mati Landsnets er það heppilegra til lengri tíma litið að umrædd ákvæði um gjaldskrá 
verði færð út lögunum og í tilheyrandi reglugerðir.

I órður Guðmundsson 
forstjóri


